
ABSTRAK

Kajian ini membincangkan tentang fenomena perubahan semantik. Fenomena yang
dimaksudkan dalam kajian ini ialah fenomena perubahan maksud perkataan. Ia menghuraikan
tentang perkembangan bahasa dan fleksibiliti dalam kemampuannya bergerak seiring dengan
perkembangan zaman serta mengadaptasi segala pembaharuan tersebut. Kajian ini juga merupakan
kajian empirikal untuk menganalisa fenomena perubahan semantik dalam koleksi penyair Ali
Jarim. Masalah kajian ini adalah kekaburan yang meliputi beberapa perkataan disebabkan berlaku
perubahan makna daripada makna-makna lama kepada makna baru yang menyebabkan kesukaran
dalam memahami makna perkataan-perkataan tersebut tanpa mengetahui perubahan yang berlaku.
Kajian ini bertujuan untuk mengenalpasti fenomena perubahan semantik daripada sudut penentuan
istilah, sebab-sebab, ciri-ciri fenomena tersebut dan menyingkap sejauhmana kewujudan
fenomena itu dalam koleksi puisi Ali Jarim dengan menghitung perkataan-perkatan yang telah
berubah maknanya dalam koleksi beliau. Dalam kajian ini, pengkaji menggunakan kaedah
deskriptif perbandingan sebagai metodologi kajian. Kaedah ini diaplikasikan dengan
mengenalpasti perbandingan di antara maksud perkataan yang terdapat dalam kamus-kamus lama
dan juga kamus-kamus baru serta percubaan mengetahui sejauhmana berlakunya perubahan yang
terdapat pada makna perkataan. Selain itu, pengkaji juga turut menggunakan kaedah statistik untuk
menghitung penemuan pengkaji terhadap perkataan-perkataan yang telah berubah makna yang
terdapat dalam koleksi Ali Jarim. Dapatan kajian mendapati hanya sejumlah 104 perkataan yang
telah berlaku perubahan pada maknanya dalam koleksi tersebut dan jumlah itu dianggap sedikit
kerana koleksi Ali Jarim merupakan koleksi yang mengandungi muka surat yang banyak iaitu
sejumlah 650 muka surat dan terkandung di dalamnya 133 puisi. Kesimpulannya, pengkayj
menyarankan kepada pengkaji-pengkaji akan datang untuk memperluaskan skop kajian ini kepada
kajian-kajian yang lebih mendalam supaya terbentuk banyak kaedah lain dalam analisa fenomena

perubahan semantik.

